
Ballalakrita Ganesha Stuti

બલ્લાલકૃતા ગણેશસ્તુતિઃ

બલ્લાલ ઉવાચ ।
ત્વમેવ માતાઽસિ પિતાઽસિ બન્ધુસ્ત્વમેવ કર્ત્તાઽસિ ચરાચરસ્ય ।
નિર્માસિ દુષ્ટાઁશ્ચ ખલાઁશ્ચ સાધૂન્ યોનૌ વિયોનૌ વિનિયુઙ્ક્ષ્યથાપિ॥ ૪૫॥
ત્વમેવ દિક્ચક્રનભોધરાબ્ધિગિરીન્દ્રકાલાનલવાયુરૂપઃ ।
રવીન્દુતારાગ્રહલોકપાલવર્ણેન્દ્રિયાર્થૌષધિધાતુરૂપઃ॥ ૪૬॥
મુનિરુવાચ ।
ઇતિ સ્તુતિં  સમાકર્ણ્ય સુપ્રસન્નો ગજાનનઃ ।
આલિઙ્ગ્ય  નિજભક્તં તમુવાચ ઘનનિસ્વનઃ॥ ૪૭॥
ગજાનન ઉવાચ ।
પ્રાસાદો યેન ભગ્નો મે નરકે સ પતિષ્યતિ ।
તવ શાપોઽપિ તસ્યૈવં ભવિષ્યતિ મમાજ્ઞયા॥ ૪૮॥
અન્ધોઽથ બધિરઃ કુબ્જો મૂકોઽસૃક્સ્રાવસંયુતઃ ।
મમ શાપં સમાસાદ્ય ભવિષ્યતિ ન સંશયઃ॥ ૪૯॥
પિતા સમાતૃકં ચૈનં કરિષ્યતિ ગહાત્ બહિઃ ।
અન્યત્ તે વાઞ્છિતં બ્રૂહિ દુષ્પ્રાપમપિ તે દદે॥ ૫૦॥
મુનિરુવાચ ।
બલ્લાલોઽથાબ્રવીદ્ દેવં ત્વયિ ભક્તિર્દૃઢાઽસ્તુ મે ।
અસ્મિન્ ક્ષેત્રે સ્થિરો ભૂત્વા લોકાન્ રક્ષસ્વ વિઘ્નતઃ॥ ૫૧॥
ગણેશ ઉવાચ ।
ત્વન્નામપૂર્વં મન્નામ ભવિષ્યતિ જને શુભમ્ ।
બલ્લાલવિનાયકેતિ નગરે સુપ્રતિષ્ઠિતમ્॥ ૫૨॥
મયિ ચિત્તં સ્થિરં તે સ્યાદ્ ભક્તિરવ્યભિચારિણી ।
યાત્રાં મમ કરિષ્યન્તિ નગરે પલ્લિસંજ્ઞકે ॥ ૫૩॥

ભાદ્રશુક્લ ચતુર્થ્યાં યે તેષાં કામાન્ દદામ્યહમ્॥ ૫૪॥
ઇતિ બલ્લાલકૃતા ગણેશસ્તુતિઃ સમ્પૂર્ણા॥
-॥ શ્રીગણેશપુરાણં ઉપાસના (પૂર્વ)ખણ્ડ । અધ્યાય ૨૨ । ૧.૨૨ ૪૫-૫૪॥

- .. shrIgaNeshapurANaM upAsanA (pUrva)khaNDa . adhyAya 22 . 1.22 45-54..

